
Umsögn Ísafjarðarbæjar vegna frumvarps til laga um breytingu á lögum um málefni 
innflytjenda og lögum um vinnumarkaðsaðgerðir (sameining Vinnumálastofnunar og 

Fjölmenningarseturs) 

Bæjarráð Ísafjarðarbæjar gerir ekki athugasemd við fyrirhugaðar breytingar á lögunum þar sem gert er 
ráð fyrir að sameina Vinnumálastofnun og Fjölmenningarseturs í eina stofnun, ef starfsemi hinnar nýju 
stofnunar verði efld í sveitarfélaginu. 

Þrátt fyrir að bæjarráð leggist ekki gegn áformum Félags- vinnumarkaðsráðuneytisins að sameina 
þessar tvær stofnanir þá er afar dapurt að leggja eigi niður Fjölmenningarsetur sem er eina 
ríkisstofnunin sem er með heimilisfesti á Vestfjörðum. Fjölmenningarsetur varð að stofnun árið 2012 
eftir að hafa verið rekin sem tilraunaverkefni frá árinu 2001, eftir áralanga baráttu heimamanna og 
þingmanna kjördæmisins. Ljóst er að starfstöð með tvö stöðugildi eins og Fjölmenningarsetur er með á 
Ísafirði í dag nær ekki þeim þrótti sem þarf til að vaxa og dafna.  

Bæjarráð Ísafjarðarbæjar áréttar fjölgun starfsmanna og efling starfseminnar í sveitarfélaginu er 
forsenda þess að bæjarráð geti stutt þessi áform ráðuneytisins.  

Fjölmörg tækifæri eru til að efla starfstöðina á Ísafirði með nýrri sameinaðri stofnun og tekur undir 
mikilvægi þess að skipulag þjónustustöðva Vinnumálastofnana verði lögfest og störf verði tryggð víða 
um land. Bæjarráð Ísafjarðarbæjar horfir til góðs árangurs af starfsemi Fæðingarorlofssjóðs á 
Hvammstanga og greiðslustofu atvinnuleysistrygginga á Skagaströnd í þessu samhengi. 

f.h. Ísafjarðarbæjar 

Arna Lára Jónsdóttir  

bæjarstjóri 

 

 

  


